
INASIS MAS ONLINE: Mahasiswa UUM menyertai program Mock Debat anjuran Jawatankuasa 
Kepimpinan dan Pembangunan Siswa (JKPS) Inasis MAS UUM bertempat di pentas utama MAS 
HEYDAY’17 yang diadakan pada 10 Mac yang lalu. 

Pengarah program, Farah Hanim Fadzil berkata, program ini merupakan program intelektual yang 
pertama kali dianjurkan oleh Inasis MAS. Program ini merupakan salah satu inisiatif dalam menyahut 
seruan TNC HEPA UUM, Prof. Madya Dr. Abdul Malek Abdul Karim dalam memartabatkan debat di 
kalangan mahasiswa UUM.  
 
Kemahiran berdebat merupakan kemahiran yang diperlukan oleh mahasiswa dalam meningkatkan 
kebolehpasaran mahasiswa. Keunikan program Mock Debat terletak kepada cara penyampaian 
debat yang berbentuk santai dan melibatkan unsur-unsur humor di samping pelbagai ilmu dapat 
dikongsi bersama mahasiswa. 
 
Para pendebat bagi program Mock Debat terdiri daripada mahasiswa yang aktif di dalam setiap 
peringkat di UUM seperti M.Shahadat Nordin, Fakhru Aznan, Zariq Aziz dan juga para pendebat 
UUM iaitu Safiuddin, Azmir Shah, dan Athirah.  
 
Topik perdebatan yang dipersetujui oleh majoriti mahasiswa UUM yang diambil daripada udian 
adalah Donald Trump petanda kegelapan dunia. Hal ini menunjukkan bahawa mahasiswa UUM 
mempunyai pandangan dan informasi yang luas samada dalam Malaysia atau di peringkat dunia.  
 
Perkongsian pendapat secara santai menggalakkan mahasiswa berfikir di luar kotak sekaligus 
meningkatkan kebolehpasaran dalam memastikan mahasiswa UUM berpandangan luas. Setiap 
mahasiswa digalakkan untuk mengambil peluang untuk melibatkan diri dalam arena perdebatan 
kerana banyak kelebihan yang ditawarkan. 

